
 

DAGAARE 

 

A GANSOŊ DAAGBULI TIGRI – 2025 

 

 

 

 

 

 

 

 

 

 

 

 

A NAAŊMEN YELBIRI ANE NOƆRE-YENI WAANA NE LA TEŊƐ MEƐBO 

 

 

 

 

 

 

 



KYƐYUOBO 

A yi a Namine ane a Teŋkoreŋ Yɛlɛ gansɛgre poɔ, te maŋ sɔre la yɛlɛ kyaare ne napaalonne 

naŋ maŋ iri kyɛ leɛ le yɛlɛ. A yɛlɛ na mine naŋ da vɛŋ ka a tenne ama le la Naaŋmen Yelbiri 
zagre-baroo (1 Namine 11:9-11), ane namine bee wederebɛ naŋ erɛ yelfaare naŋ da maŋ wa 
ne tebɛ puoruu, nɔmboore, poɔ̃mo, wɛltaa ane zɔɔre (2 Teŋkoreŋ Yɛlɛ 21:1-15, 1 Namine 

12:1-33). A lambori kaŋ meŋ, tenne na naŋ da toɔ̃ are awommu saŋ, a taa nɔlaŋ, da la tenne 
na naŋ taa yelmeŋɛ a Naaŋmen yelbiri tuubu eŋɛ (1 Namine 3:1-14; 2 Teŋkoreŋ Yɛlɛ 31:20-

21), a taa sonnoŋ, a erɛ yɛlɛ ka a toro kyɛ ka wederebɛ erɛ yɛlɛ naŋ soma (2 Teŋkoreŋ Yɛlɛ 

17:1-19). 

 

A Gaana teŋɛ la toɔ̃ arɛɛ la ne te naŋ vooti baare ka emmaaroŋ ane zeŋ-laafeɛ naŋ be a teŋɛ 

poɔ. A vooti naŋ kyɛŋ velaa ka yelfaa zaa ba wa puoriŋ, a seŋ ka a paaloŋ noba kyɛnɛ sori 

naŋ na waana ne noɔre-yeni kyɛ kpimare erɛ yɛlɛ naŋ waana ne a teŋɛ meɛbo. A wederɛ toma 

e la nimizeɛ a yeli ŋa poɔ.  Wederɛ yɛlɛ naŋ soma seŋ ka o erɛ yɛlɛ naŋ waana ne nɔlaŋ (a ba 
kaara paati na o naŋ tuuro).  Wederɛ yɛlɛ naŋ soma maŋ kaara la a teŋɛ maaloo ane o niŋe 
gaabo yɛlɛ. Wederɛ yɛlɛ naŋ some seŋ ka o maŋ boɔrɔ Naaŋmen, a sagra O Yelbiri tegitegilɛ. 

Banaŋ a wederɛ naŋ de ba weɛ ̃meŋ seŋ ka ba erɛ a lɛ ne o zu. 

 

A Kirista Puoruu Laŋne noba ane a Ŋmen-puori Laŋne deme zaa e la noba naŋ poɔ a na tonɔ 

kyaare ne a teŋɛ nɔlaŋ ane o meɛbo yɛlɛ.  A seŋ ka a Kirista puoruu laŋne wederebɛ dɛle a 

Baebul ka o gu ba ka ba taa a Kiristabiiri ane a teŋɛ noba wa lantaa ka ba taa noɔre-yeni, a 

boɔrɔ a teŋɛ maaloo ane niŋe gaabo. 
 

 

 

 

 

 

 

 

 

 

 

 

 



1. A Gansoŋ manne kyaare ne la lɛ a Kpeɛõ̃ Zaa Daana Naaŋmen naŋ nare ka O taa a 
paalonne zaa noba wa lantaa 

  Naaŋmen pãã da yelee la, “Yɛ vɛŋ ka te maale nensaala ka o taa te meɛroŋ, ka te ne o yitaa; 
a vɛŋ ka o di kpeɛõ̃ a zoma naŋ be a mane poɔ zu, a di kpeɛõ̃ a nuuli naŋ be a sazu poɔ zu, 

ane a nii zu ane a teŋɛzu wɛdonne zaa ane a bonvuuri zaa naŋ vuuro a teŋɛzu.” Lɛ la ka a 

Naaŋmen da de O meŋɛ meɛroŋ a iri ne nensaala, Naaŋmen meŋɛ meɛroŋ la ka O da de iri ne 
ba; O da iri ba la dɔɔ ane pɔge.  

Naaŋmen da maale ba la kyɛ da yeli ko ba, “Yɛ dɔgrɔ, a yɛllɛ, a pore paale a teŋɛ kyɛ di faŋ o 
zu; a di kpeɛõ̃ a mane poɔ zoma zu, ane a sazu poɔ nuuli ane a bonvoba zaa naŋ be a teŋɛzu.” 

A Nowa bidɔbɔ boorɔ dɔge-tu-taa naŋ da be a ba tenne poore la a bama; a ba pare la ka a 
teŋɛzu nemboorɔ zaa yi a yaare a tendaa zaa zu a kɔmpiiri naŋ da wa puoriŋ. 
O tu la sããkomyeni zie a iri nensaalboorɔ zaa ka ba be a teŋɛzu zie zaa, kyɛ ka O biŋ wagre 
ba naŋ na voorɔ ane a ba kpeɛbozie tɔrebogri, ka a lɛ na vɛŋ ka ba bɔ Naaŋmen, kyɛ a ba 

boɔbo poɔ ka ba na toɔ̃ nyɛ O, aneazaa ka O ba e tɔɔre ne te kanzaa. Bonso, ‘O poɔ la ka te be 

a voorɔ, a yoɔrɔ a kyɛ so temenne’; aŋa a yɛ sɛgsɛgrebɛ mine naŋ yeli: ‘Te meŋ waa la O 
biiri.’ (Piiluu Bee Gyɛnɛsɛs 1:26-28, 10:32 [kaa Toma 17:26-28 meŋ) 

 

2. Aneazaa ka a Babɛl Kyoglokolo yɛlɛ a Piiluu bee Gyɛnɛses 11:1-10 yeli la yɛlɛ wuli lɛ 

kpeɛõ̃ naŋ maŋ be noba naŋ taa noɔre-yeni yɛlɛ eebo poɔ, kyɛ o la kpãã te la kyaare ne 

dɔgroŋ naŋ maŋ bebe, ka paaloŋ wa erɛ o yɛlɛ ka Naaŋmen nu ba wa poɔ  

 

3. Naaŋmen buobo la ka a nemboorɔ ane a napaalonne zaa naŋ be a teŋɛzu laŋ ne O erɛ 

yɛlɛ ka emmaaroŋ, baabo ane bondaanoŋ toɔ ̃bebe 

    Beri naŋ waana poɔ, a taŋ na zu a DAANA yiri naŋ are na la a tanne zaa taŋ-wogi, o na do 

gaŋ la a tambilii; ka a nemboorɔ zaa na zoro gɛrɛ a be.  

Noba yaga na wa la, a wa yeli, “Yɛ wa ka te do gaa a DAANA taŋ,  
a gaa a Gyekɔb Naaŋmen yiri; ka O na te wuli te O sobie,  

ka te na kyɛnɛ a O sobilii poɔ.”  
Bonso, a Zaayɔn poɔ la ka wuluu na yi,  

ka a DAANA yelbiri yi a Gyɛruzɛlɛm poɔ.  

O na maŋ di la tagtaa yɛlɛ naŋ be a nemboorɔ sogɔŋ sɛrɛɛ,  

kyɛ maale nɔkpeɛne naŋ be noba yaga sogɔŋ;  
ba na de la ba zɔɔzɔɔ-sɔre kuri maale ne kue,  

kyɛ de ba kpama kuri maale ne sɔ-wogri ba naŋ maŋ de gbɛnne ne teere;  

paaloŋ koŋ la iri zɔɔ ne o tɔ paaloŋ,  
kyɛ bee ka ba la zanne zɔɔre zɔɔbo. (Azaaya 2:2-4) [la kaa Toma 17:26 ane Yel-iriwulaa 

7:9-10; 21:22-24 meŋ) 

 

4. Wederebɛ waa la nimizi-yeli naŋ na toɔ ̃e ka a paaloŋ taa noɔre-yeni kyɛ ka a noba 

yɛlɛ maala 
 

 a. Gɔbena wederebɛ naŋ zoro Naaŋmen maŋ boɔrɔ la noɔre-yeni ane maaloo korɔ ba noba   

i)   Nɛhemaaya – Nɛhemaaya 2:11-20  

ii)  Dɛbora – Wederebɛ 4:4-10  



iii) Hɛzekaaya – 2 Namine 18:1-7a   

[kaa Gyosɛf meŋ – Piiluu bee Gyɛnɛsɛs 41:14-42] 

b. Wederebɛ naŋ taa potuo maŋ waana ne la kyataa, zɔɔre ane sããmo 

i) Sɔɔl – 1 Samowɛl 22:6-19  

ii) Hɛrɔd – Matio 2:16-18  

[kaa: Ahab – 1 Namine 21:1-19; Manaasɛ – 2 Namine 21:1-9 meŋ]  

 

5. A Gansoŋ yele la yɛlɛ teɛrɛ noba ka ba maŋ laŋ kpeɛrɛ ne noɔre-yeni ane emmaaroŋ, 
aneazaa ka ba waa la paati tɛɛtɛɛ noba  

 

a. Noba naŋ maŋ waana ne zɔɔre ane nɔkpeɛne ba taa zie a Naaŋmen naaloŋ poɔ  

  A Naaŋmen bege wulwulibo mine naŋ da yi Gyɛruzɛlɛm wa, da yelee la, “O taa la Bɛlzɛbul, 

a sefaare zaa naa, ona la ko O a kpeɛõ̃ ka O digre ne a sefaare bara.” Ka a Yeezu da boɔle ba 

wa ne O zie, a wa lɔɔ sekpɔgɔ ko ba, “Wola ka Setaana na toɔ̃ digi Setaana bare? Ka 

naaloŋ wa kyataa a leɛ zɔɔrɔ ne o meŋɛ, a naaloŋ na na le la. Ka yiri zaa deme meŋ wa kyataa 
a zɔɔrɔ ne bamenne, a yiri na na le la. Ka Setaana wa iri leɛ zɔɔrɔ ne o meŋɛ, o koŋ baŋ are, 
kyɛ a o baaroo taɛ la. (Mak 3:22-26) 

 

 Ta taa yelzaa ne damboluŋ ane nɔkpeɛn-weere naŋ ba taa tɛgɛ. Fo baŋ ka a lɛ maŋ waana ne 
la zɔɔre. A Daana tontonɔ ba seŋ ka o waa zɔɔboɔrɔ kyɛ a seŋ ka o taa nimibaaloŋ ne neɛzaa, 

a waa neɛ naŋ maŋ toɔ̃ wuli noba velaa, a taa kannyiri, a dɛnnɛ o taaba ne sumaaroŋ. Kaapɔge 

Naaŋmen na e la ka ba leɛ ba eebo a leɛ baŋ a yelmeŋɛ, a toɔ̃ faa bamenne yi a 

sebɛlbɛllɛ bɛraa poɔ. Ona la da nyɔge ba eŋ gbaŋgbaaloŋ poɔ ka ba erɛ o poboɔbo yɛlɛ (2 

Timoti 2:23-26) [la kaa 1 Korint-noba 3:1-9 meŋ] 

 

b. Noɔre-yeni ane teɛtaa na baŋ be la noba kpakyagaŋ haali ka ba naŋ waa nemboor-

tɛɛtɛɛ, a ba laŋ paati  
  Kyiir-taa waana ne la zɔɔre, kyɛ ka nɔmmo pagra posãã yɛlɛ zaa. (Sekpɔgɔ 10:12) 

 
   Lɛ la ka a banaŋ zaa naŋ da sage de a o yɛlɛ da de suobu. A lɛ daare noba naŋ da sage de a 
yɛlɛ a poɔ ba poɔ da ta ŋa noba turi ata. A noba bama da kpimare la a apostoliimine wuluu, a 
da laŋna ne ba, a laŋna ŋmaara a boroboro a kyɛ laŋna puoro. Dabeɛ ̃da kpɛ la a noba zaa 

bonso, a apostoliimine da tonɔ la toŋkpeɛne ane yelwulii yaga. Kyɛ banaŋ zaa naŋ da de a 
Yeezu yɛlɛ da laŋ la taa, a laŋ boma. 45 Ba da maŋ koɔre la a ba boma ba naŋ taa ane boma 
ba naŋ so a de a libie poŋ ko ba zaa a seŋ a naŋ wono ba yeni yeni zaa lɛ. Bie la bie zaa, ba da 

maŋ taa la teɛroŋ yeni laŋna taa a Ŋmendie poɔ a ba nagra. Ba da maŋ ponno boroboro ba yie 
poɔ kyɛ dire ba diibu ne eŋyuo ane popeɛloŋ, a danna Naaŋmen, ka a noba zaa da nɔŋ ba yɛlɛ. 

Bie la bie zaa a Daana da maŋ e la ka banaŋ zaa naŋ da nyɛrɛ faabo waana poɔrɔ ba poɔ.  

(Toma 2:41-47) [la kaa Toma 13:1-3 ane Kolosa-noba 3:5-11]  

 



d. Zɔɔre ane wɛltaa maŋ saana la paaloŋ meɛbo yɛlɛ yaga zaa. A seŋ ka te maŋ nyɔge 

yɛlɛ naŋ maala noba yɛlɛ eŋnɛ ka zɔɔre ane wɛltaa wa bebe  

“Yɛ woŋee la ka ba da yeli ko la a dakoroŋ noba, ‘Ta ko neɛ’; kyɛ ‘onaŋ soba zaa naŋ wa ko 
neɛ, ba na di la o sɛrɛɛ.’ Kyɛ maa meŋ yele korɔ yɛ la, ka neɛzaa suuri wa iri ne o yɔɔ bee o 

yɔɔpuulee, a seŋ ka ba di o sɛrɛɛ. Ka fõõ wa to fo yɔɔ bee fo yɔɔpuulee, a seŋ ka ba zeŋ ne fo 
nembɛrɛ niŋesogɔ. Ka fõõ boɔle fo tɔsoba, ‘Neŋlaane ŋa’, a seŋ ka ba de fo lɔɔ eŋ dazugovũũ 
poɔ.  Azuiŋ, ka fõõ wa taa kyɔɔtaa waana ne Naaŋmen zie kyɛ wa leɛ-teɛre baŋ ka fo ne fo 
tɔsoba taa la saanaa, bare a fo kyɔɔtaa a Naaŋmen bagmaalkuuri niŋeŋ kyɛ daŋ gaa ka fo ne a 
fo tɔsoba na te maale taa sɛre, kyɛ ka fo pãã leɛ wa tere a fo kyɔɔtaa. (Matio 5:21-24) [(la 

kaa Sekpɔgɔ 17:14 ane Matio 18:15-17 meŋ]  
 

6. A Gansoŋ wullo la yɛlɛ kyaare ne yɛlɛ naroo, paaloŋ baabo ane meɛbo 

 

a. A e la nimizeɛ ka tenne ane noba lammo lammo maŋ nare a teŋɛ meɛbo yɛlɛ kyɛ erɛ 

yɛlɛ naŋ na vɛŋ ka yɛlɛ kyɛnɛ velaa   

N pãã da yeli ko ba la, “Yɛ nyɛ la a toɔrɔ poɔ te naŋ be, lɛ a Gyɛruzɛlɛm teŋɛ naŋ ŋmore gaŋ 
ka o dendɔɛ di vũũ. Yɛ wa ka te leɛ mɛ a Gyɛruzɛlɛm dankyime, ka te ta la di vi.” N da yeli 
ko ba la ka n Naaŋmen nu be la n zie, a taa nimimaaroŋ ne ma. N da manne ko ba la lɛnɛɛ a 

naa naŋ yeli yɛlɛ ko ma. Lɛ la ka ba da yeli, “Yɛ e ka te piili meɛrɛ!” Ba da de la ba nuuri eŋ 
a tonsoŋ ŋa eŋɛ. (Nɛhemaaya 2:17-18) [la kaa Sekpɔgɔ 24:3-4 ane Azaaya 61:4 meŋ]  
 

b. Paaloŋ bee tenne naŋ maŋ zagre ka ba nare yɛlɛ ka a kyɛnɛ velaa ba maŋ baara, ka lɛ 

waana ne dɔgroŋ a ba bieu noba zie 

  N noba naŋ ba taa yɛlɛ bammo zuiŋ la so ka ba wɛ;fo naŋ zagre yɛlɛ bammo zuiŋ,N zagre fo 
la bare, ka fo koŋ la e bagmaala ko ma. (Hoziya 4:6a) 

 

   A DAANA, a ba sããkommine Naaŋmen naŋ da nɔnɔ a O noba ane a O kpeɛbo zie zuiŋ, O 
da maŋ toŋ la noba ba zie gbɛɛ yaga; kyɛ ba da maŋ erɛ la a noba a Naaŋmen naŋ da maŋ toŋ 
laara, a ba kyɛllɛ O yɛlɛ, a erɛ a Ŋmen-yelmanneba laara, te ta saŋ a DAANA supuriyaaraa 
naŋ ba poɔrɔ, a ba taa sɔre baroo. A lɛ zuiŋ, O da eɛɛ la ka a Kyaldiya naa wa ba eŋɛŋ, a ko 
ba baapaalba ne zɔɔzɔɔ-soɔ a ba zisoŋ poɔ. O da ba zo a pɔlbilii ane pɔgesarre, a neŋnyaŋne 
bee a bambaalba nembaaloŋ; O da de la ba zaa eŋ o nuuriŋ. O da wuo la a Naaŋmen yiri 
boma zaa, a bilii ne a bɛrɛ, ane a DAANA yiri bon-yoe, a naa ane o tonton-nembɛrɛ yie bon-

yoe, a taa a zaa gaa ne Baabelɔŋ.  Ba da nyege la a Naaŋmen yiri, a daa a Gyɛruzɛlɛm 

dankyime lɔɔ teŋɛ, a nyege a o nayie zaa ne vũũ, a sãã a teŋɛ bonveɛle zaa bare. O da fere 

nyɔgre la a banaŋ zaa naŋ da zo muri yi a zɔɔzɔɔ-soɔ eŋɛ gaa ne Baabelɔŋ, ka ba te leɛ o ne o 

bidɔbɔ tontonema te ta saŋ a Pɛɛseya naaloŋ naŋ wa piili. Ŋaa ka a na tu lɛ a DAANA naŋ da 
tu a Gyɛremaaya zie kyɛ yeli, te ta saŋ a teŋɛ naŋ pɛnne seŋ. A bebie na zaa a teŋɛ naŋ da gaŋ 
zaglaa, o da pɛnne la yuomo lezaata ne pie. (2 Teŋkoreŋ Yɛlɛ 36:15-21)  [kaa Rehobowam 

yɛlɛ – 1 Namine 12]  

 

7. Ka fõõ kaa a Kiristabiiloŋ tonnoɔre ane yelnyɔgraa, a Kirista Puoruu Laŋne naŋ be a 

Gaana poɔŋ eɛɛ yɛlɛ naŋ wa ne paaloŋ meɛbo. A yɛlɛ mine a Puoruu laŋne naŋ erɛ 

soŋnɔ a paaloŋ meɛbo eŋɛŋ la sakuu yie meɛbo; dɔgetayie meɛbo; nempagre sommo ane 

yelsonne ama taaba yaga ba naŋ erɛ  

 



a. A Yeezu nyɔvore ane O kannoo wulee yɛlɛ kyaare ne paaloŋ meɛbo ane lɛ te naŋ na 
soŋnɔ te nensaal-taaba 

  Lɛ la ka a Faraziimine da gaa lantaa a bo kyaare ne lɛ ba naŋ na tu a bɛre nyɔge a Yeezu O 

yelyelii poɔ. Azuiŋ, ba da toŋ la ba potuuribo ane Hɛrɔd noba mine a Yeezu zie a yele, 

“Wulwullo, te baŋ ka fo waa la nemmeŋɛ, a wullo a Naaŋmen sori ne yelmeŋɛ, a ba zoro neɛ 

kanzaa bonso, fo ba ogro. Pãã yeli ko te lɛ fo naŋ teɛre. A tu la sori ka te yɔɔrɔ te zuyɔɔ korɔ 

a Naa Siiza bee a ba seŋ?” Kyɛ a Yeezu naŋ da baŋ a ba teɛroŋ faa yɛlɛ la ka O da yeli, 

“Bonso ka yɛ boɔrɔ ka yɛ e ma nyɛ, yɛnee bampuori-kombampoɔ mine? Yɛ wuli ma a 

warbiri yɛ naŋ maŋ de yɔɔ ne a zuyɔɔ.” Ka a noba da de ko O. Lɛ la ka O soore ba, “Nembuo 
zu ne o yuori la be a warbiri eŋɛ?” Ka ba yelsɔge, “A Naa Siiza la.” Ka a Yeezu pãã yeli ko 
ba, “Yɛ de boma naŋ e a Naa Siiza soobo a ko a Naa Siiza, kyɛ de boma naŋ e Naaŋmen 
soobo meŋ ko Naaŋmen.” (Matio 22:15-21)  [la kaa Matio 28:19-20 ane Luk 10:25-37 

meŋ] 

 

b. A dɛndɛŋ Kiristabiiri da tuuro la a apostoliimine wuluu ka noɔre-yeni da bebe, ka a 

paaloŋ da baara haali a saŋ ba naŋ da be a Rom gɔbena puliŋ 

  Yɛ taa noɔre yeni ne taa, a ta erɛ pɔloo, kyɛ laŋna ne banaŋ naŋ ba e yuori noba, a ta wullo 
ka yɛ baŋ la yɛŋ zuo lɛ yɛ naŋ baŋ. Yɛ ta de faaloŋ yɔɔ ne neɛzaa naŋ e yɛ faaloŋ; kyɛ yɛ maŋ 
moɔrɔ ka yɛ erɛ yɛlɛ naŋ soma noba zaa zie. Ka anaŋ na toɔ̃ nyɛ eebo yɛ zie, yɛ taa emmaaroŋ 
ne a noba zaa. (Rom-noba 12:16-18) [la kaa Rom-noba 13:1-7 ane 1 Timoti 2:1-3 meŋ]  
 

d. Noɔre-yeni ane paaloŋ niŋe gaabo naŋ waana ne baabo boorɔ zaa seŋ ka a noba zaa 
taa gyog-soŋ kyɛ eŋ faŋ ba toma tommo poɔ 

Te poyɛŋ noba, pampana te korɔ yɛ la noɔre a Daana Yeezu Kirista yuori eŋɛ ka yɛ tage 

yɛmenne yi yelderebɛ naŋ taa entuo a ba tonɔ toma zaa kyɛ zagre ka ba tuuro a yɛlɛ yɛ naŋ de 
yi a te zie. Bonso, yɛmenne baŋ la lɛ yɛ naŋ seŋ ka yɛ tɔglɔ te; te da ba waa noba naŋ taa 
entuo a ba tonɔ toma te naŋ da be yɛ zie, te da ba di neɛzaa bondirii ka te ba yɔɔ a sane; kyɛ te 

da tonɔ la toma a puro wale tensogɔ ane ŋmenaa, ka ka te na ta wa e toɔrɔ a ko yɛ. A ŋaa da 
ba wuli ka te da ba taa a lɛ sori a na vɛŋ ka ba guolo te, kyɛ te da erɛ la a lɛ ka a e yelwulaa yɛ 

zie ka yɛ na tɔglɔ te eebo. Bonso, a saŋ te naŋ da be yɛ zie gba te da ko yɛ la a noɔre ŋa: Soba 
na zaa naŋ ba nɔŋ ka o toŋ toma ba seŋ ka o dire. Bonso, te woŋ ka yɛ mine taa la entuo, a ba 

tonɔ toma zaa kyɛ kpeɛrɛ noba yɛlɛ poɔ. (2 Tɛsalonika-noba 3:6-11) [kaa Efesus-noba  

4:25-29 meŋ] 

 

 

 

 

  

 



A GANE PUORI YƐLƐ 

A Gansoŋ Tontonema Kpaaroŋ  naŋ be a Gaana teŋɛ (The Bible Society of Ghana) meŋ poɔ la 

a tendaa zaa Gansoŋ Tontonema Kpaaroŋ (The United Bible Societies) poɔ naŋ tonɔ toma 

tenne naŋ zuo kɔɔ ane lezaanaare poɔ. A Gansoŋ Tontonema Kpaaroŋ naŋ be a Gaana poɔ ba 

waa kpaaroŋ naŋ tonɔ boɔrɔ tɔnɔ a ba toma poɔ. A ba ton-nimizeɛ la ka ba leɛre a Gansoŋ poɔ 

yɛlɛ eŋ a Gaana teŋɛ kɔkɔ-tɛɛtɛɛ poɔ. Ka ba naŋ wa leɛre a Gansoŋ poɔ yɛlɛ baare, ba maŋ tu 
la sobi-tɛɛtɛɛ a maale a kyɛ koɔre a daaroŋ naŋ ba e tuo. A ŋaa wuli ka ba maŋ ŋmaa la a 
Gansoŋ daaroŋ bare yaga zaa. Kyɛ te popɛle la te meŋ naŋ poɔ tonɔ a Toŋkpoŋ a te Daana 
Yeezu Kirista naŋ ko te noɔre ka te tonɔ. A ŋaa zuiŋ, te sɔrɔ fo la ka fo tu fo puoruu ane toma 

fo naŋ na toɔ̃ toŋ zie a soŋ a tonnɔ-soŋ ŋa.  
 

ZIE FO NAŊ NA TOƆ̃ BƆ NYƐ TE: 

  GREATER ACCRA 

HEAD OFFICE 

The Bible Society of Ghana 

P. O. Box GP 761, Accra  

Tel: 0302-663803 / 2672722, Fax: 0302-669613 

Email: info@biblesociety–ghana.org  

 

ACCRA CENTRAL 

Bible Shop 

Tel: 0246-230583 

 

MADINA 

Bible Shop 

Tel: 0577-675337 

 

TEMA 

Premises of Global Evangelical Church, 

Tema Community 4 

Tel: 0577-687976 

 

ASANTE REGION 

The Bible Society of Ghana 

Adum, near STC Bus Terminal 

Tel: 0322-022461 / 0322-033009/10 / 0577-675334 

Email: info.ksi@biblesociety–ghana.org 

 

BONO REGION 

The Bible Society of Ghana 

First Floor, Wesley House 

Adjacent Sunyani Coronation Park 

Tel: 0352-029365 / 0352-033009 / 0577-675332  

Email: info.sunyani@biblesociety–ghana.org  

 

WESTERN REGION 

The Bible Society of Ghana 

mailto:info@biblesociety-ghana.org
mailto:info.ksi@biblesociety-ghana.org
mailto:info.sunyani@biblesociety-ghana.org


GPRTU Building, near Accra VIP Bus Station 

Tel: 0312-001163 / 0574-065269 

Email: info.tdi@biblesociety–ghana.org 

 

NORTHERN REGION 

The Bible Society of Ghana 

Agric Traffic Light 

Tel: 0372-026464 / 0577-675335 

Email: info.tamale@biblesociety–ghana.org 

 

VOLTA REGION 

HO 

The Bible Society of Ghana 

Opp. The old Winners Chapel on the Housing Road 

Tel: 0362-028380 / 0577-675330 

Email: info.ho@biblesociety–ghana.org  

 

HOHOE 

The Bible Society of Ghana 

Zongo Sanko Station 

Tel: 0208-221866 

 

 

CENTRAL REGION  

CAPE COAST 

The Bible Society of Ghana 

Abease Roundabout, First Floor of Bussiness 

Storey Building, Store number 10, opp. CEF 

Tel: 0574-065270 

 

EASTERN REGION 

KOFORIDUA 

The Bible Society of Ghana 

Mile 50 Olive Mall Building 

Tel: 0573-661785 

 

WESTERN NORTH REGION 

SEFWI WIAWSO 

The Bible Society of Ghana 

Opp. the Church of Pentecost 

(near Baseline Pharmacy) 

Tel: 0543-489002 

 

UPPER EAST REGION 

BOLGA CENTRAL 

The Bible Society of Ghana 

Near Gratis Foundation (ITTU) 

mailto:info.tdi@biblesociety-ghana.org
mailto:info.tamale@biblesociety-ghana.org
mailto:info.ho@biblesociety-ghana.org


Tel: 0248-977792 

 

UPPER WEST REGION 

WA 

The Bible Society of Ghana 

Ministry Block B  

First Floor, Room 15 

Tel: 0242-082130 / 0244-887737 

